Տ Ե Ղ Ե Կ Ա Ն Ք-Հ Ի Մ Ն Ա Վ Ո Ր ՈՒ Մ
<<Հայաստանի Հանրապետության էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեի համակարգի վարկային և դրամաշնորհային ծրագրերի իրականացման մասին>> Հայաստանի Հանրապետության կառավարության որոշման նախագծի ընդունման վերաբերյալ


Անհրաժեշտությունը` Ջրային տնտեսության բնագավառում օտարերկրյա պետությունների և միջազգային վարկատու կազմակերպությունների կողմից տրվող վարկային և դրամաշնորհային միջոցների հաշվին ֆինանսավորվող վարկային ծրագրերն արդյունավետ կառավարելու նպատակով անհրաժեշտ է ՀՀ կառավարության որոշման ընդունումը:


Ընթացիկ իրավիճակը և խնդիրները` Ջրային տնտեսության բարեփոխումների և համակարգերի վերականգնման ծրագրերում իրենց առանձնահատուկ տեղն ու նշանակությունն ունեն ներդրումները և վարկային ծրագրերը, որոնց ենթավարկային համաձայնագրերը ստորագրվել են ՀՀ ֆինանսների նախարարության, Կոմիտեի և ջրամատակարար կազմակերպությունների միջև: Հաշվի առնելով, որ պետական-մասնավոր գործընկերության շրջանակներում 2017 թվականի հունվարի 1-ից, ջրամատակարարման և ջրահեռացման համակարգերի և այլ գույքի (որպես միասնական գույքային համալիր) շահագործումն ու պահպանումն փոխանցվելու է նոր միասնական վարձակալին, վարկային ծրագրերի իրականացման շարունակականությունն ապահովելու համար անհրաժեշտ է դադարեցնել ՀՀ ֆինանսների նախարարության և «Հայջրմուղկոյուղի», «Լոռի-ջրմուղկոյուղի», «Շիրակ-ջրմուղկոյուղի» և «Նոր Ակունք» փակ բաժնետիրական ընկերությունների միջև գործող ենթավարկային պայմանագրերը և ջրային ոլորտի ծրագրերի իրականացման լիազորությունները վերապահել <<Ջրային տնտեսության ծրագրերի իրականացման գրասենյակ>> ՊՀ-ին: 

Միաժամանակ անհրաժեշտ է սույն որոշման նախագծի 1-ին կետով նշված ենթավարկային համաձայնագրերով Հայաստանի Հանրապետության հանդեպ առկա վարկային պարտքի մարումն ապահովելու համար Հայաստանի Հանրապետության 2017 թվականի պետական բյուջեից «Հայջրմուղկոյուղի», «Լոռի-ջրմուղկոյուղի», «Շիրակ-ջրմուղկոյուղի» և «Նոր Ակունք» փակ բաժնետիրական ընկերությունների կանոնադրական կապիտալների ավելացման նպատակով 93,142,729,889.8 ՀՀ դրամ գումար հատկացնել: 


ՀՀ կառավարության համաձայնությունն ստանալուց հետո, անհրաժեշտ կլինի համապատասխան փոփոխություններ իրականացնել <<ՀՀ 2017 թվականի պետական բյուջեի մասին>> ՀՀ օրենքում և համապատասխան իրավական ակտերում, որտեղ անհրաժեշտ կլինի իրականացնել Երևան քաղաքի ջրամատակարարման բարելավման վարկային ծրագրերի իրականացնող մարմինների փոփոխություններ: 

Տվյալ բնագավառում իրականացվող քաղաքականությունը` վարկային ծրագրերի շարունակականությունն ապահովելու նպատակով պատրաստվել է վերը նշված ՀՀ կառավարության որոշման նախագիծը:
Կարգավորման նպատակը և բնույթը` օտարերկրյա պետությունների և միջազգային վարկատու կազմակերպությունների կողմից տրամադրվող վարկային և դրամաշնորհային միջոցների հաշվին ֆինանսավորվող վարկային ծրագրերի իրականացումը կազմակերպելու նպատակով, հնարավոր կլինի ապահովել վարկային և դրամաշնորհային ծրագրերի իրականացումը: 

Նախագծի մշակման գործընթացում ներգրավված ինստիտուտները` ներկայացված որոշման նախագիծը մշակվել է ՀՀ ԷԵԲՊՆ ջրային տնտեսության պետական կոմիտեի աշխատակազմի կողմից:
Ակնկալվող արդյունքը` վերը նշված ՀՀ կառավարության որոշման ընդունմամբ հնարավորություններ կստեղծվի ջրային տնտեսության ոլորտում արդյունավետ կառավարել վարկային և դրամաշնորհային ծրագրերը:

ՀՀ ԷԵԲՊՆ ջրային տնտեսության պետական կոմիտե 
